
COVID-19 TASHXISI BILAN YOTQIZILGAN BEMORLARDAGI DOIMIY SIMPTOMLARNI 
O‘RGANISHDA SHIFOKORLAR MULOQOT QOBILIYATINING AHAMIYATI 
Nematov A.A., Abdiaxatov A.A. 
THE IMPORTANCE OF PHYSICIANS’ COMMUNICATION SKILLS IN THE STUDY OF PERSISTING 
SYMPTOMS IN PATIENTS WITH A DIAGNOSIS OF COVID-19
Nematov A.A., Abdiaxatov A.A. 
ЗНАЧЕНИЕ КОММУНИКАЦИОННЫХ НАВЫКОВ ВРАЧЕЙ ПРИ ИЗУЧЕНИИ 
ПЕРСИСТИРУЮЩИХСЯ СИМПТОМОВ У ПАЦИЕНТОВ С ДИАГНОЗОМ COVID-19
Нематов А.А., Абдиахатов А.А.
Toshkent tibbiyot akademiyasi 

Objective: to study the occurrence and Risk Factors of persistent symptoms in patients diagnosed with Covid-19. 
Materials and methods: this study was conducted at the Republican special infectious diseases zangiota 1 and zan-
giota 2 hospitals. A retrospective analysis of the medical history of patients who died in this hospital between 2020 
and 2021, when they were diagnosed with COVID-19 according to the WHO interim directive. Result: we analyzed and 
evaluated which of the chronic diseases was present in deceased patients and to what extent COVID-19 was experi-
enced with these diseases. According to him, 92.2% of patients had chronic diseases, and hypertension and diabetes 
accounted for the highest share of these diseases (66.5%). Conclusion: the most commonly observed symptoms in 
patients were fever (temperature ≥37·3°C) (95%), cough (80.5%), phlegm (26.05%) and fatigue (27.5%).

Key words: SARS-CoV-2, COVID-19, post-COVID, MERS, KYY, hypertension, systolic pressure, temperature

Цель: изучить возникновение и факторы риска стойких симптомов у пациентов с диагнозом Covid-19. Ма-
териалы и методы: данное исследование проводилось в Республиканской специализированной инфекционной 
больнице Зангиота 1 и Зангиота 2. Ретроспективный анализ истории болезни пациентов, умерших в этой 
больнице в период с 2020 по 2021 год с диагнозом COVID-19, проводился в соответствии с временным руковод-
ством ВОЗ. Результат: мы проанализировали и оценили, какие из хронических заболеваний присутствовали 
у умерших пациентов И в какой степени они переносили covid-19 С этими заболеваниями. По его словам, 92,2% 
пациентов имели хронические заболевания, в то время как гипертония и сахарный диабет составляли самую 
высокую долю среди этих заболеваний (66,5%). Заключение: наиболее частыми симптомами у пациентов 
были лихорадка (температура ≤ 37·3°C) (95%), кашель (80,5%), мокрота (26,05%) и усталость (27,5%).

Ключевые слова: SARS-CoV-2, COVID-19, пост-COVID, MERS, KYY, гипертония, систолическое давление, 
температура

Kirish
Ogʻir oʻtkir respirator sindromli koronavirus 

2 (SARS-CoV-2) ning paydo boʻlishi butun dunyo boʻylab 
sogʻliqni saqlash xizmatlari va jamiyatga katta yuk boʻl-
di. Hozirda 2019-yilda 100 milliondan ortiq koronavirus 
kasalligi (COVID-19) holatlari qayd etilgan boʻlib, oʻlim 
darajasi butun dunyo boʻylab taxminan 2.2% ni tashkil 
qiladi [1].  Hozirgi kunda COVID-19 ning oʻtkir namoyon 
boʻlishida isitma, yoʻtal, nafas qisilishi va anosmiya eng 
koʻp bildirilgan alomatlardan biri boʻlib qolmoqda [2-4] 

Maʻlum boʻlishicha, odamlarning katta qismi 
COVID-19 ning oʻtkir bosqichidan bir necha oy oʻtgach 
umumiy charchoq va mushaklarda kuchsizlik, boʻgʻim-
lar va mushaklarning ogʻrigʻi, nafas qisilishi kabi davom-
iy alomatlarni boshdan kechiradi [5, 6, 7].  Bu holatlar 
tibbiyotda uzoq davom etuvchi COVID-19 kasalligi deb 
atalmoqda, ammo post-COVID sindromi, SARS-CoV-2 
infektsiyasining oʻtkir oqibatlari, COVID-19 dan keyin-
gi holat  [8]  yoki bemorlarni COVID-19 ning tashuvchi-
lari deb hisoblanmoqda [9, 10]. Hali ham uzoq muddat-
li kuzatuv maʻlumotlarining kamligi mavjud, yaʻni biz 
simptomlarning toʻliq spektri, kasallikning davomiyligi 
va potentsial xavf omillari haqida cheklangan maʻlumo-
tlarga egamiz. Yaqinda Xitoyda eʻlon qilingan COVID-19 
ning uzoq muddatli oqibatlarini tavsiflovchi maʻlumot-

lar shuni koʻrsatadiki, ilgari kasalxonaga yotqizilgan kat-
ta yoshli bemorlarning 76 foizi oʻtkir infektsiyadan 6 oy 
oʻtgach kamida bitta alomatga ega boʻlgan [6].  Buyuk 
Britaniyada ilgari kasalxonaga yotqizilgan 47 780 nafar 
kattalar ishtirokidagi reestrni oʻrganishda ularning 29,4 
foizi qayta yotqizilgan va 12,3 foizi koʻp aʻzolar disfunkt-
siyasi asoratlaridan keyin vafot etgan [11]. Klinik xus-
usiyatlar nuqtayi nazaridan, hozircha hech qaysi koro-
navirus kasalligi “asimptomatik” yoki tashuvchi holatga 
ega ekanligi aniqlanmagan [23]. COVID-19 kasalligida 
6,5% bemorlar kasallikni asimptomatik holatda oʻtka-
zishgan va kasallangan har besh bemordan faqat uchta-
sida isitma borligi bilan ajralib turadi. Tez tez yoʻtal SARS 
da eng koʻp kuzatilgan holatlardan biri hisoblanib, MERS 
va COVID-19da xam bu belgi kuzatildi. Isitma va yoʻtal 
koronavirus kasalliklarining eng keng tarqalgan belgi-
lari hisoblanadi. MERS va SARS infeksiyalarida odatda 
qattiq titroq kuzatilgan, ammo COVID-19 bemorlarining 
koʻpida bu alomatlar kuzatilmadi. Koʻpincha gripp kasal-
liklarida uchraydigan miyalgiya va bosh ogʻrigʻi, shun-
ingdek, bir qator koronavirus kasalliklari bilan ogʻrigan 
bemorlarda, xususan, MERS da ham kuzatilgan. Koʻngil 
aynishi bilan bogʻliq holatlar va qusish SARS va MERS da 
COVID-19 ga qaraganda koʻproq uchragan [24, 25].

Materiallar va usullar

Ushbu tadqiqot Respublika maxsus yuqumli ka-
salliklar Zangiota 1 va Zangiota 2 shifoxonalarida oʻt-
kazilgan. JSSTning vaqtinchalik yoʻriqnomasiga koʻra 
COVID-19 tashxisi qoʻyilgan 2020-2021-yillar oraligʻida 
ushbu  kasalxonada vafot etgan bemorlarning kasallik 
tarixi retrospektiv tahlil qilindi. Ushbu ikkita shifoxona 
Toshkent shaxridagi boshqa kasalxonalardan COVID-19 
bilan kasallangan ogʻir holatdagi bemorlarni koʻchirib 
oʻtkazish mumkin boʻlgan yagona shifoxona boʻlganligi 
sababli, oʻlimning asosiy sababi COVID-19 boʻlgan 764 
nafar vafot etgan bemorlarning maʻlumotlarini qamrab 
oldi. Bundan tashqari ushbu  statsionarda davolangan 
lekin vafot etmagan 974 nafar bemor tanlab olindi. 

Maʻlumotlar epidemiologik, demografik, klinik 
maʻlumotlarini standartlashtirilgan holatda yigʻilgan 
hamda elektron tibbiy shaklga oʻtkazilgan

Natijalar
Yurtimizda COVID-19dan davolanayotgan be-

morlarning kasallikni reanimatsiyada oʻtkazayot-

ganlarning ulushi (67,5±0,45%) asosan 61 va undan 
yuqori yosh guruhlari hissasiga toʻgʻri kelmoqda, bu esa 
oʻz navbatida bu yosh guruhlari kasallikni ogʻir va oʻta 
ogʻir holatda oʻtkazishi mumkin boʻlgan xavf guruhlari 
toifasiga kiritilishini taʼminlab beradi [12]. 

Surunkali kasalligi bor bemorlar COVID-19 kasalligi-
ga chalinish ehtimoli yuqori boʻlmoqda (52,3±1,15%), 
ularning orasida ayniqsa qandli diabet, gipertoniya ka-
salligi, nafas aʻzolari surunkali kasalliklari va YuIK yuqori 
ulushlarni tashkil qilayotgan boʻlsa (72,2±1,03%), bu 
kasalliklar bilan kasallangan bemorlar COVID-19 ka-
salligini ham ogʻir va oʻta ogʻir darajada oʻtkazishmoq-
da [12]. Vafot etgan bemorlarda surunkali kasalliklardan 
qaysi biri mavjud boʻlganligi va ushbu kasalliklar bilan 
COVID-19 kasalligini qay darajada kechganligini tahlil 
qildik va baholadik. Unga koʻra bemorlarning 92,2% da 
surunkali kasalliklar mavjud boʻlib gipertenziya va qan-
dli diabet bu kasalliklar ichida eng yuqori ulushni tashkil 
qildi (66,5%) (1-jadval).

1-jadval
Kasalxonaga yotqizilgan bemorlarda surunkali kasalliklarning ulushi

Surunkali kasalliklar

Vafot etganlar Vafot etmaganlar

Jami Jami

abs % abs %

Gipertenziya 290 41 164 16,8±1,19

Qandli diabet 180 25,5 204 12,9±1,3

Koronar yurak kasalligi 75 10,6 15 1,54

Surunkali obstruktiv oʻpka kasalligi 30 4,25 16 1,64

Oʻsma kasalliklari 10 1,41 5 0,51

Surunkali buyrak yetishmovchiligi 10 1,41 4 0,41

Boshqa kasalliklar 110 15,6 566 58,1

Jami 705 100 974 100

Bemorlarda eng koʻp kuzatilgan simptomlar bu-
lar isitma (harorat ≥37·3°C) (95%), yoʻtal (80,5%), bal-
gʻam (26,05%) va charchoq (27,5%) edi. Vafot etgan be-

morlarning  24% da nafas olish tezligi daqiqada > 24 
nafasdan yuqorini tashkil qilgan boʻlsa vafot etmagan be-
morlarda bu koʻrsatkich 1% ni tashkil qilgan (2-jadval).

2-jadval
COVID-19 bilan kasallangan bemorlarda kasallik simptomlarining uchrashi

Kasallik simptomlari

Vafot etganlar Vafot etmaganlar

Jami (764) Jami (974)

abs % abs %

Puls minutiga ≥125 136 17,8 156 16

Nafas olish tezligi daqiqada > 24 nafas 138 24,0 9 1

Sistolik qon bosimi <90 mm Hg 4 0,52 12 1,1

Isitma (harorat ≥37·3°C) 718 94 915 96

Yoʻtal 596 78 808 83

Balgʻam 229 30,1 214 22

Mialgiya 130 17 146 15

Charchoq 245 32 224 23

Diareya 68 8,7 58 6

Koʻngil aynishi yoki qayt qilish 84 11,2 39 4

Zararli odatlarning mavjudligi 345 45,1% 78 8

Oqilona ovqatlanmaslik 499 65,4 236 24,2

Tadqiqotga jalb etilgan 974 nafar bemorlardan 
44,8±0.2% qoniqarli, 33,6±0.2% oʻrta ogʻir, 6,43±0,05% 
ogʻir, 15,17±0,11% oʻta ogʻir holatda oʻtkazishgan boʻl-
sa vafot etgan 764 nafar bemorlarning 2,8% qoniqa-

rli, 6,6% oʻrta ogʻir, 32,8% ogʻir, 57,8% oʻta ogʻir umu-
man olganda 90,6% vafot etgan bemorlar kasallikni ogʻir 
hamda oʻta ogʻir darajada oʻtkazishgan (1-rasm).

1-Rasm. Bemorlarda COVID-19 kasalligining kechish darajalari (%)

Xulosa
Bemorlarda eng koʻp kuzatilgan simptomlar bular 

isitma (harorat ≥37·3°C) (95%), yoʻtal (80,5%), balgʻam 
(26,05%) va charchoq (27,5%) boʻlgan.

Bemorlardan 44,8±0.2% qoniqarli, 33,6±0.2% oʻr-
ta ogʻir, 6,43±0,05% ogʻir, 15,17±0,11% oʻta ogʻir holat-
da oʻtkazishgan boʻlsa vafot etgan bemorlarning 2,8% 
qoniqarli, 6,6% oʻrta ogʻir, 32,8% ogʻir, 57,8% oʻta ogʻir 
umuman olganda 90,6% vafot etgan bemorlar kasallikni 
ogʻir hamda oʻta ogʻir darajada oʻtkazishgan.

Surunkali kasalligi bor bemorlar COVID-19 kasalligi-
ga chalinish ehtimoli yuqori boʻlmoqda (52,3±1,15%), 
ularning orasida ayniqsa qandli diabet, gipertoniya ka-
salligi, nafas aʻzolari surunkali kasalliklari va YuIK 
yuqori ulushlarni tashkil qilgan.

COVID-19 TASHXISI BILAN YOTQIZILGAN 
BEMORLARDAGI DOIMIY SIMPTOMLARNI 
O‘RGANISHDA SHIFOKORLAR MULOQOT 
QOBILIYATINING AHAMIYATI 
Nematov A.A., Abdiaxatov A.A. 

Maqsad: Covid-19 tashxisi bilan yotqizilgan bemor-
lardagi doimiy simptomlarning paydo boʻlishi va xavf 
omillarini o‘rganish. Materiallar va ususllar: Ushbu 
tadqiqot Respublika maxsus yuqumli kasalliklar Zangio-
ta 1 va Zangiota 2 shifoxonalarida oʻtkazilgan. JSSTning 
vaqtinchalik yoʻriqnomasiga koʻra COVID-19 tashxisi 
qoʻyilgan 2020-2021-yillar oraligʻida ushbu  kasalxona-
da vafot etgan bemorlarning kasallik tarixi retrospektiv 

tahlil qilindi. Natija: Vafot etgan bemorlarda surunkali 
kasalliklardan qaysi biri mavjud boʻlganligi va ushbu ka-
salliklar bilan COVID-19 kasalligini qay darajada kechgan-
ligini tahlil qildik va baholadik. Unga koʻra bemorlarning 
92,2% da surunkali kasalliklar mavjud boʻlib gipertenziya 
va qandli diabet bu kasalliklar ichida eng yuqori ulushni 
tashkil qildi (66,5%). Xulosa: Bemorlarda eng koʻp kuza-
tilgan simptomlar bular isitma (harorat ≥37·3°C) (95%), 
yoʻtal (80,5%), balgʻam (26,05%) va charchoq (27,5%) 
boʻlgan.

Kalit soʻzlar: SARS-CoV-2, COVID-19, post-COVID, 
MERS, KYY, gipertenziya, sistolik bosim, harorat


